
        
            
                
            
        

    
     

	شوق ذوق سلوك

	حضرت بندگی میاں شاہ نعمتؓ

	خلیفہ سوم حضرت مہدی موعود علیہ السلام

	 

	 

	مترجم

	حضرت سید حسین علیہ رحمہ (اہل پنگوڑی)

	سب تعریف اللہ  تعالی ہی کو سزاوار ہے جو اپنے بندوں پر نرمی کرنے والا ہے، اور ان کے ساتھ دوستی  رکھنے والا ہے۔ اور درود وسلام نازل ہواس کے نبی پر جن کا نام پاک [بحیثیت ولایت ]محمود ہے۔ اور سلام نازل ہوحضرت مہدی  پر جن کے آنے اللہ  اور رسولﷺ کی زبانی وعدہ کیا گیا تھا۔ اور یہ [درود وسلام    ]ان دونوں  [رسول ومہدی ] کے آل و اصحاب پر بھی جو خوش نصیب ہیں ۔ پھر ان کے پیرووں پر قیامت تک۔

	 

	بعد حمد وصلوٰة واضح ہو... اے عزیز! جس  حال میں بھی ہوں کوشش اور محنت کے ساتھ اوس کے احکام کی تعمیل میں اور دلی رغبت کے ساتھ اس کی بندگی میں کوشاں رہیں۔جیسے حق تعالی نے اپنے حبیب پاک سے مقبلوں ( مقبولوں) کا حال بیان کیا ہے وَٱلَّذِينَ ءَامَنُوٓا۟ أَشَدُّ حُبًّۭا لِّلَّهِ ۗ [ جو مومن ہیں اللہ  کے ساتھ سخت محبت رکھنے والے ہیں][سورہ  بقرۃ ۲:۱۶۵]۔

	 

	اور حدیث قدسی میں ارشاد فرمایا ہے   ''جو مجھے ( الله کو) دھونڈے گا ضرور پائے گا ... اور جو مجھے پائے گا، وہ ضرور مجھے پہچانے گا ... اور جو مجھے پہچا نے گا ، وہ مجھے اپنامحبوب بنالے گا... اور جو مجھے اپنامحبوب بنائے گا، میں اس کو اپنامحبوب بناؤ نگا ...اور جس کو میں محبوب بناؤ نگا تو ضرور اس کوقتل کر دوں گا اور جس کو قتل کروں گا اس کی دیت (بدلہ خون) مجھ پر ہے، اور میں خود اس کی دیت ہوں۔''

	 

	اورحق تعالی کی محبت نہیں چاہتی ہے کہ اپنے غیر فنا کر دے ۔۔۔یعنی محبّ کے دل کومحبوب کے غیر سے کھینچ نکالے ۔ خلاصہ یہ کہ عورت، بچے ، مال و متاع اور تمام عالم بلکہ جان و تن اور خدا کے سوائے جو کچھ ہے سب سے خالی کرے۔ اور سر سے پیر تک سب کا سب اسی سے بھر جائے۔

	 

	جیسے حق تعالی نے حدیث قدسی میں فرمایا ہے کہ ''میں ہی ( بندے کا ) کان اور آنکھ اور زبان اور دل اور ہاتھ اور پاؤں ہو جاتا ہوں پھر وہ میرے سے سنتا ہے اور میرے سے دیکھتا ہے اور میرے سے بات کرتا ہے اور میرے سے سمجھتا ہے اور میرے سے پڑتا ہے اور میرے سے چلتا ہے''۔

	رباعی

	عشق آکے بنا خون بجسم و رگ و پوست

	خالی مجھے کر مجھ سے بھرا پھر از دوست

	اعضاء وجودی میرے سب دوست لیا

	اک نام میرا رہ گیا باقی ہمہ اوست

	       

	اور حق تعالی کی محبت اسی پر دلالت کرتی ہے کہ عاشق کو پورا پورا اپنارنگ بخشے... اور۔۔۔ اس [محبت]  کولازم ہے کہ کبھی  ملاپ اور کبھی جدائی ہو۔ اگر ہمیشہ وصال ہی ہوگا تو بھی نقصان ہے۔

	 

	اگر ہمیشہ فراق ہی رہے گا تو بھی مشکل ہے۔ پس عاشق کی پرورش اسی میں ہے کہ کبھی وصال اور کبھی فراق رہے۔ اگر چہ اس [ عاشق] کی خواہش یہی ہے کہ یکدم بھی جدا نہو ۔ لیکن بہتری اسی میں ہے۔ فراق کا فائدہ یہ ہے کہ خدا کے غیر سے پورا پورا جدا ہوجائے۔

	 

	       اور وصال کی قدر جانے کہ یہ ایک بے بدل راحت ہے۔ اور وصال کا فائدہ یہ ہے کہ پوری لذّت و مزه پاوے، اپنی عاشقی اور خدا کی معشوقی کو سمجھے، تا لذّت و خواری محنت و مشقت کی بلا اور سب سے بیزاری اور علیحدگی کوقبول کرے اور ہمیشہ خدا کی طرف متوجہ رہے اس امید میں کہ شائد خدا کو اسی وقت پاؤں یا کوئی ساعت میں پاؤں۔

	 

	اگر خالی فراق ہی فراق ہو گا تو عاشق نا امید ہوکر اپنے معشوق سے پھر جائے گا۔ [اسی حالت سے ہم خدا کی پناہ مانگتے ہیں ] امید ہے کہ حق تعالی اپنے طالبوں کو توفیق دیوے کہ ہمیشہ بلا ناغہ خدا کے دھونڈنے والے ہوں۔

	 

	بلکہ خدائے تعالی کے محبّ بن کر اس کے محبوب بن جائیں۔ اے رب ّالعالمین سید محمد مہدی  اور محمد رسول الله  ﷺکے واسطے سے ہماری یہ دعا قبول فرما۔

	 

	بھائیو! دین اک راستہ ایسانہیں ہے کہ دنیا کی فراغت وراحت اور اس کی لذت کے ساتھ دین کی راحت کو پاسکو، بلکہ یہ ویران راستہ ہے مگر ابدی (جس کی انتہا نہیں ) اگر چند روز کی محنت اختیار کرو گے تو ابدی راحت پاؤ گے۔ ورنہ خود دنیا کی راحت بھی ممکن نہیں ۔ خدائے تعالی (نے) دنیا میں کسی کو راحت نہیں دی ہے، کیونکہ اس دنیا کو کچھ قیام وقرارنہیں ہے۔

	نظم

	مقرر ہے یہ بات دل کا قرار

	نہ ہرگز ہو حاصل بجز وصل یار

	قرار اپنے دل کا وہ لوٹا نگار

	کہ زلفوں کو جس کے نہیں ہے قرار

	 

	فرد

	یا رب تو ہمیں قرار مت دے

	بے دید اگر قرار لیویں

	 

	 رسولﷺ نے فرمایا کہ ''مومنوں کو خدا کے دیدار کے سوائے راحت ہی نہیں ہے''۔ اللہ  تعالی نے موسیٰ پر وہی بھیجی کہ میں نے راحت جنت میں رکھی ہے۔ اور لوگ دنیا میں دھونڈتے ہیں تو بھلا دنیا میں راحت کیسے پائیں گے۔ اے برادرو دنیا میں کسی کو راحت اور ہمیشہ کا قرار نہ ہوگا۔ دنیا کے قرار وراحت کے لئے ابدی آرام چھوڑ دینا غافلوں کا کام ہے۔

	بیت

	طلب منصبِ فانی نکرے صاحب عقل

	بلکہ عاقل ہے وہی رکھے جو فکرِ عقبیٰ

	 

	جیسا کہ الله تعالی نے فرمایا   مَا عِندَكُمْ يَنفَدُ وَمَا عِندَ اللّهِ بَاقٍ  [جو کچھ تمہارے پاس ہے پورا ہو جائے گا... اور....... اللہ  کے پاس ہی باقی رہے گا][النحل ۱۶:۹۶]۔ بلکہ سب قربان  کر دیا جائے گا   اور   سب سے دل اٹھا دینا چاہئے ۔ اور الله تعالی نے فرمایا ہے کہوَتَبَتَّلْ إِلَيْهِ تَبْتِيلًا [ اس کی طرف مجرد تارک دنیا بن کر آو][المزمل۷۳:۸]۔

	 

	بیت

	عالم سے دل کو یار کی خاطر تو توڑلے

	ہان ہان تو سب سے توڑ کے دلبر سے جوڑلے

	 

	یہ پیاری جان ایسی حقیر نہیں ہے کہ خدا کے سوا ہر کس و ناکس کو دے دیں۔ بلکہ جان تو جان کے مالک کو دینا چاہئے ۔

	بیت

	جان دے جانان کو ورنہ تجھ سے چھینے گی قضا

	تو ہی منصف بن کہ ان میں وہ بھلا یا یہ بھلا

	 بلکہ ہزار جان ہوں تو دو ہزار کر کے دینا چاہیئے

	شعر

	گر بس میں میرے ہزار جان ہوں

	قدموں پہ تیرے نثار کر دوں

	آرزو ہے خود کو بس در پہ تیرے قربان کر دوں

	تا کبھی تو پوچھے جو قربان ہوا وہ کون تھا

	 

	اے برادر! اگر تو کئی جانوں کے بدل بھی خدا کو پالیوے تو (سمجھ) کہ آسان آسان پالیا ہے۔ چند بیچارے چاہتے ہیں کہ اپنی جانیں نثار کریں مگر ویسے جان کہاں ہیں جو حضور خداوندی کے لائق ہوسکیں۔ ہاں میراں سید محمد مہدی موعود آخرالزمان [رحمٰن کی طرف سے ان پر درود نازل ہو ] کے صدقے سے ہر ایک کو باآواز بلند یہ خطاب ہوتا ہے کہ نیک بندوں کا شوق میرے دیدار کے لئے بہت طول کھینچا  اور میں بھی ان کی ملاقات کا بڑا شائق ہوں۔

	 

	بھائیو! خوب جان لو کہ سیدمحمد مہدی موعود  کے آگے اور محمد رسول اللہ  ﷺکے بعد یہ خطاب نادر لوگوں کو ہی تھا۔ مگر اس زمانے میں اس بزرگ کے طفیل سے عام و خاص کو ہوتا ہے۔ خصوصاً ان لوگوں کو جو حضرت جل شانہ کے مشتاق ہیں، زیادہ ہے۔

	 

	المقصود....اے عزیز! جو کہ اس بزرگ کی اتباع میں آتا ہے اس خطاب کے لائق ہوتا ہے۔ پس انصاف سے د یکھئے کہ دنیا کی محنت کے مقابلہ میں یہ کیا محنت ہے۔ جب کہ فانی چیز [دنیا] کے لئے ہزار محنتیں اٹھاتے ہیں اور خالی ہو جاتے ہیں ۔ اگر ایسی کوشش و مشقت باقی (خدا) کے واسطے کرو تو ضرور پاؤ گے۔ خدائے تعالی اس آیت میں دونوں جماعت کی خبر دیا ہے۔ اللہ  تعالی کا فرمان ہے مَّن كَانَ يُرِيدُ الْعَاجِلَةَ عَجَّلْنَا لَهُ فِيهَا مَا نَشَاء لِمَن نُّرِيدُ ثُمَّ جَعَلْنَا لَهُ جَهَنَّمَ يَصْلاهَا مَذْمُومًا مَّدْحُورًا وَمَنْ أَرَادَ ٱلْـَٔاخِرَةَ وَسَعَىٰ لَهَا سَعْيَهَا وَهُوَ مُؤْمِنٌۭ فَأُو۟لَـٰٓئِكَ كَانَ سَعْيُهُم مَّشْكُورًۭا [جو دنیا کا ارادہ کرتا ہے تو ہم دنیا میں ہی اس کو جلد دے دیتے ہیں جو کچھ چاہتے ہیں جس کے لئے یہ ارادہ کرتے ہیں۔ پھر اس کے لئے ہم جہنم مقرر کرتے ہیں، جس میں وہ داخل ہوگا ذلیل و خوار اور جس نے آخرت کا ارادہ کیا اور اس کے حصول کے لئے سعی کیا دراں حال کہ وہ مومن ہے۔ پس وہی لوگ ہیں جن کی سعی کا بدلہ دیا جائے گا۔][الاسرا ء،۱۷:۱۸]

	 

	اے بهائیو! مختصر لکها ہوں... بہت غور کرو اور کوشش کرو تا کہ خدائے تعالی سب لوگوں کو حقیقت پر رکھے ۔ پس مقصود یہ ہے کہ ہمیشہ خدا کی یاد میں رہو۔ الله تعالی کا قول ہے کہ وَاذْكُر رَّبَّكَ فِي نَفْسِكَ تَضَرُّعاً وَخِيفَةً وَدُونَ الْجَهْرِ مِنَ الْقَوْلِ بِالْغُدُوِّ وَالآصَالِ وَلاَ تَكُن مِّنَ الْغَافِلِينَ [ تیرے خدا کو تیرے دل ہی میں روتا ہوا اور آہستہ بے لفظ و آواز کے صبح وشام (سلطان النہار و سلطان الليل ) یاد کیا کر۔اور غافلوں سے مت ہوجا][الاعراف، ۷:۲۰۵] ۔

	 

	اور سہل بن عبداللہ  نے کہا ہے کہ اگر کسی کا ایک دم بھی بے ذکر الہٰی نکلے تو وہ غافل ہے۔ 

	اور حق تعالی نے اپنے کلام پاک میں جہاں کہیں غفلت کا ذکر فرمایا 

	 

	کافروں کے حق میں فرمایا ہے۔ پس ایسی فکر کرنی چاہئے کہ تا ہم اس غفلت میں نہ ر ہیں ۔ اگر غفلت ہے تو پھر ایمان کی صفت کہاں ۔ پس  اپنی ذات کو کلام اللہ  سے موافق کرنا چاہئے اگر موافق ہے خوش نصیب ورنہ توبہ ورجوع کریں تاحق تعالٰی محمد مصطنی ﷺکے صدقے سے موافقت نصیب کرے۔

	 

	اور ایک جائے پیغمبر علیہ السلام نے فرمایا  ''جودم کہ بے ذکر ِخدا کے نکلے مردہ ہے''۔ پس معلوم ہوا کہ مردگی کی صفت مومن کو لائق نہیں کیونکہ پیغمبر نے فرمایا کہ ''مومن  دونوں جہاں میں زندہ ہے''۔  اور دوسری جائے فرمایا ہے کہ آگاہ ہوجاؤ! اللہ  کے دوست کبھی نہیں مرتے ہیں ۔ بلکہ نقلِ مکان کرتے ہیں۔

	 

	اے دینی بھائیو! جبکہ بے باد حق ایکدم کے نکلنے کوغفلت کہتے ہیں تو جس کا ایک دم بھی  یاد سے نہ نکلے اس کا کیا حال ہوگا۔ پس انصاف کرنا چاہئے اگر ہمارے دم بے یادحق نکلتے ہیں تو رجوع کرنا چاہیئے ۔ حق تعالی اپنے کلام پاک میں غافلوں کے حال سے جا بجا خبر دیا ہے جیسا کہ فرمایا    وَلَقَدْ ذَرَأْنَا لِجَهَنَّمَ كَثِيرًا مِّنَ الْجِنِّ وَالإِنسِ لَهُمْ قُلُوبٌ لاَّ يَفْقَهُونَ بِهَا وَلَهُمْ أَعْيُنٌ لاَّ يُبْصِرُونَ بِهَا وَلَهُمْ آذَانٌ لاَّ يَسْمَعُونَ بِهَا أُوْلَـئِكَ كَالأَنْعَامِ بَلْ هُمْ أَضَلُّ أُوْلَـئِكَ هُمُ الْغَافِلُونَ [اور البتہ ہم نے جن و انسان سے بہتوں کو جہنم کے واسطے پیدا کیا ہے[ ان کا حال یہ ہے کہ ]ان کو دل ہیں مگر ان دلوں سے نہیں سمجھتے اورآنکھ ہیں مگر آنکھوں سے نہیں دیکھتے اور  کان ہیں مگر ان کا نوں سے نہیں سنتے وہ لوگ چوپائے جانوروں کے مثل ہیں بلکہ ان سے زیادہ گم گشتہ ہیں اور وہی لوگ غافل ہیں۔][الاعراف، ۷:۱۷۹]

	 

	اور ایک جائے فرمایا ہے   إِنَّ الَّذِينَ لاَ يَرْجُونَ لِقَاءنَا وَرَضُواْ بِالْحَياةِ الدُّنْيَا وَاطْمَأَنُّواْ بِهَا وَالَّذِينَ هُمْ عَنْ آيَاتِنَا غَافِلُونَ أُو۟لَـٰٓئِكَ مَأْوَىٰهُمُ ٱلنَّارُ بِمَا كَانُوا۟ يَكْسِبُونَ [تحقیق جو لوگ ہمارے ملنے کی امید نہیں رکھتے ہیں اور دنیا کی زندگی  پر راضی ہو گئے ہیں بلکہ اس پر خاطر جمع ہوگئے ہیں اور جولوگ ہماری نشانیوں سے غافل ہیں وہی لوگ ہیں جن کا مقام دوزخ ہے ان کاموں کے سبب جو وہ کیا کرتے تھے ۔][یونس، ۷:۸] 

	 

	اور ایک جائے فرمایا ہے کہ سَأَصْرِفُ عَنْ آيَاتِيَ الَّذِينَ يَتَكَبَّرُونَ فِي الأَرْضِ بِغَيْرِ الْحَقِّ وَإِن يَرَوْاْ كُلَّ آيَةٍ لاَّ يُؤْمِنُواْ بِهَا وَإِن يَرَوْاْ سَبِيلَ الرُّشْدِ لاَ يَتَّخِذُوهُ سَبِيلاً وَإِن يَرَوْاْ سَبِيلَ الْغَيِّ يَتَّخِذُوهُ سَبِيلاً ذَلِكَ بِأَنَّهُمْ كَذَّبُواْ بِآيَاتِنَا وَكَانُواْ عَنْهَا غَافِلِينَ  [میں ان لوگوں کو ضرور میری دلیلوں سے پھیر دوں گا جو ناحق زمین پر تکبر کرتے ہیں۔ پھر اگر وے نشانی دیکھیں بھی تو ایمان نہ لائیں گے اور اگر راہ راست دیکھیں بھی تو اس پر نہ چلیں گے اور اگر ٹیڑھا راستہ دیکھیں تو ضرور اس پرچلیں گے۔ یہ (شامت ہے ان کی کہ انہوں نے ہماری آیتوں کو جھٹلایا   اور  ہماری دلیلوں سے غافل رہے ۔][الاعراف، ۷:۱۴۶]

	 

	پس حق تعالی جہاں کہیں اپنے کلام میں غافلوں کو یاد کیا ہے دیکھنا چاہئے ۔اگر وہ صفت ہم میں ہے تو افسوس ہمارے حال پر کہ پس ہم بھی اس گروہ میں داخل ہیں۔ اگر نہیں ہیں تو خدا کا شکر کرنا چاہئے ۔ 

	 

	حق تعالی رسول علیہ السلام کو فرمایا ہے   وَاذْكُر رَّبَّكَ فِي نَفْسِكَ تَضَرُّعاً وَخِيفَةً وَدُونَ الْجَهْرِ مِنَ الْقَوْلِ بِالْغُدُوِّ وَالآصَالِ وَلاَ تَكُن مِّنَ الْغَافِلِينَ [ اپنے رب کو اپنے دل ہی دل میں روتا ہوا آہستہ بے آواز صبح وشام یاد کیا کر  اور غافلوں سے مت ہو جا۔][الاعراف، ۷:۲۰۵] پس دیکھئے کہ غافل کون ہیں کہ حق تعالی جن سے اپنے رسول کو علیحدہ کر کے فرمایا ہے ''اے  محمد غافلوں سے مت ہوجا''۔

	 

	 اور صفت غفلت مومنوں کی صفات سے نہیں ہے، بلکہ جہاں غفلت کا ذکر فرمایا ہے کافروں کے حق میں ہے۔پس  ہمیشہ خدا کی یاد میں رہنا چاہئے ۔ 

	 

	خدائے تعالی [قرآن میں ]کا ذکر کی تاکید بہت جائے فرمایا ہے۔ جیسے کہ فرمایا   فَاذْكُرُونِي أَذْكُرْكُمْ  [مومنو! مجھے یاد کرو میں تم کو یاد کرونگا۔][البقرۃ، ۲:۱۵۲]

	 

	برادر و! ایسی بزرگی مت ضائع کرور محمد ﷺ کے آگے کسی امت کو یہ بزرگی [حاصل ]نہ تھی۔ مگر خاص آنخضرت علیہ السلام کو حدیث قدسی میں آیا ہے ''جس نے مجھے اپنے دل میں یاد کیا میں بھی اپنےنفس (رحمانی ) میں اسے یاد کرتا ہوں۔جس نے مجھے بلا میں یاد کیا تو میں بھی اس کو بلا میں یاد کرتا ہوں۔جس نے اللہ  کی فرمانبرداری اختیار کی تو اللہ   کا ذکر شروع کیا اور جس نے اس کی نافرمانی کی تو بے شک اسے بھولا"۔

	 

	بزرگوں میں سے کسی نے ابراہیم ادہم کوخواب میں دیکھا۔ ابراہیم رحمتہ الله علیہ نے کہا کہ ''اے طالبِ علم پوری پوری نیکی تیرے خدا کا ذکر ہی ہے۔ اور پوری پوری بدی دنیا کے ساتھ تیری محبت ہے"۔

	 

	اور حق تعالی ایک مقام آنخضرت علیہ السلام کو حکم فرمایا ہے کہ وَاذْكُر رَّبَّكَ إِذَا نَسِيتَ [اے محمد اپنے خدا کا ذکر اس وقت کیجئے جب تم بھول جاؤ]یعنی اللہ  کے غیر کو بھولو۔ ابو بکر صدیق ؓنے حضرت رسول خدا صلى الله عليہ وسلم سے پوچھا'' میں کب میرے رب کا ذاکر بنوں گا؟''۔ آپ نے فرمایا ''جب تو اللہ  کے غیر کو بھولے یعنی اپنے نفس کو فنا کر دے''۔  پس معلوم ہوا کہ اپنی ذات کو بھول کر خدا کی یاد میں مشغول ہونا چاہیئے ۔ ورنہ صرف ہمارا گمان ہے کہ ہم خدا کی یاد میں ہیں ۔ حالانکہ خدائے تعالی نے بدگمانی سے میں بچنے کی تاکید فرمائی ہے۔ جیسا کہ فرمایا ہے إِنَّ بَعْضَ ٱلظَّنِّ إِثْمٌۭ ۖ [بے شک بعض گمان گناہ ہیں][الحجرات، ۴۹:۱۲]۔ پس سب گمان ترک کر دئے جائیں تا حق تعالى يقين ( کا مرتبہ ) بخشے ۔ اور اصل دین یقین ہے۔ جس کو یقین نہیں ہے ایمان نہیں۔

	 

	امام اعظم رحمتہ الله علیہ یقین کو ہی ایمان کہتے ہیں تفسیر زاہدی میں آیت کریمہ هُوَ الَّذِي أَنزَلَ السَّكِينَةَ فِي قُلُوبِ الْمُؤْمِنِينَ لِيَزْدَادُوا إِيمَانًا مَّعَ إِيمَانِهِمْ [ وہ ایسا خدا ہے کہ مومنوں کے دلوں میں اطمینان نازل کیا تا کہ وہ با یک دیگر اپنے ایمان کو بڑھالیں][الفتح، ۴۸:۴]۔ اس آیت کے تحت لکھا ہے کہ یقین ہی ایمان ہے یعنی جس کو یقین نہیں ایمان ہی نہیں۔

	 

	تصدیق تیرے دل کی اصل دین ہے

	گر نور یقین سے ہو یقین ہے

	کب تک تو گمان میں رہے گا

	ایمان ہے دل سے دل نہیں ہے

	جس دل میں نہیں ہے یا دِمولٰی

	نہ ہووے غم سے خالے وہ کسی آن

	دل ہے یک سیر گاہ ِخدا

	گھر کو شیطان کے تو دل سمجھا

	دل ہے وہی جس میں نہو آخر دم پر

	حق حق کے سوا غیر خدا شئے دیگر

	 

	رباعی

	جب تن یہ مرکب ہے تو دنیا کا ہے

	خالی ہو جو دنیا سے تو عقبیٰ کا ہے

	جو دل کہ ہے اس جسم میں جان کی مانند

	سلطان وہ بے شک رہِ مولی کا ہے

	 

	نظم

	ولا خالی ہوس سے کچھ نہوگا

	تو غم کھا پہلے یہ غمخوار پہنچا

	گھسا جا بتھر کے حنا سا

	تو پھر پیروں سے دلبر کے تو لگ جا

	تو تن دے مشعل کنگہی زیر ارّه

	سمجھے زلف پر ییروتک تو پہنچا

	تو مثل کوزه جل انگار میں خود

	کسی کے پھر لب لعلیں سے ملا

	غرض ہستی کو اپنی گرفتا تو یار خدا

	ہوجا خدا ہوجا خدا خدارا

	 

	اے سالک! اس تمام تحریر کا مقصد یہی ہے کہ تو اپنے مطلوب یعنی خدا کو پہنچے۔ پس جب تک اپنی بشری ہستی کو فنا نکر یگاباقی باللہ  کے مرتبے کو نہ پہنچے گا۔ اور جب تک خود پرستی سے دورنہو گا خداپرست نہ بنے گا۔ جب تک دو جہاں سے منہ نہ پھیرے گا خدا کی طرف تو جہ نکر سکے گا۔ اگر تجھے دعویٰ ہے کہ کرسکتا ہوں تو چل بیٹھ ہرگزنکر سکے گا۔ آنخضرت علیہ السلام نے فرمایا کہ جوشخص خدا سے ملنے کے لائق نہیں بنا اس کی ہرنیکی (طریقت میں ) گناہ کیا ہے۔

	تمام ہوا رسالہ شوق ذوق سلوک مترجم حقیر الثقلین حسین ابن شہاب غفراہما

